
  
  

सीडीएलयू में यूआईटीडीसी सेंटर का उपमुख्यमंत्री ने किया उद्घाटन

चर्चा में क्यों?
4 दिसंबर, 2023 को हरियाणा के उपमुख्यमंत्री दुष्यंत चौटाला ने चौधरी देवीलाल विश्वविद्यालय (सीडीएलयू) सिरसा में सूचना प्रौद्योगिकी के क्षेत्र में एक
नया आयाम स्थापित करते हुए महत्त्वाकांक्षी यूआईटीडीसी सेंटर का शुभारंभ किया।

प्रमुख बिंदु
इस अवसर पर दुष्यंत चौटाला ने संबोधन में कहा कि इस प्रकार का अत्याधुनिक आईटी सेंटर स्थापित करने वाला चौधरी देवीलाल विश्वविद्यालय
प्रदेश का पहला विश्वविद्यालय है।
इस अवसर पर विश्वविद्यालय के कुलपति प्रो. अजमेर सिंह मलिक ने कहा कि भारत के उपप्रधानमंत्री चौधरी देवी लाल के नाम से बने इस
विश्वविद्यालय ने इस क्षेत्र की उच्चतर शिक्षा संबंधित ज़रूरतों को पूरा करने में महत्त्वपूर्ण भूमिका अदा की है।
सीडीएलयू प्रांगण में लगभग 9.80 करोड़ रुपए से अधिक की लागत से यूनिवर्सिटी आईटी डेटा एंड कंप्यूटर सेंटर का निर्माण किया गया है।
इस भवन में 20 कमरे हैं तथा 7 कंप्यूटर लैब, सिस्टम एनालिस्ट रूप, वीडियो कॉन्फ्रेंसिंग रूम, हार्डवेयर तथा सॉफ्टवेयर स्टोर आदि की व्यवस्था
है।
सेंटर में करीब 350 कंप्यूटर स्थापित होंगे, जिससे विश्वविद्यालय का पूर्ण रूप से डिजिटलाइजेशन करने का सपना भी पूरा होगा और विद्यार्थियों को
फायदा होगा। विश्वविद्यालय एनटीए (नेशनल टैस्टिंग एजेंसी) का सेंटर स्थापित करने की प्रक्रिया भी पूरी होने वाली है।
यूआईटीडीसी डायरेक्टर प्रो. सुशील कुमार ने कहा कि इस सेंटर से विद्यार्थियों को व्यावहारिक ज्ञान अर्जित करने में मदद मिलेगी।

